
Skýrsla formanns.

Veganesti Samgöngunefndar frá 55. landsþingi LH höldnu í Borgarnesi 27. og 28. október 2006 voru þingskjöl nr. 22, 23, 24 og 25.

Þingskjölin sem fylgja með hér í skýrslunni ( fylgiskjöl 1-4 ) fjalla um öryggismál og réttarstöðu ríðandi umferðar á reiðvegum, ferilpunktaskráningu Jónasar Kristjánssonar, ályktun vegna hestaslysa og ráðningu starfsmanns við skráningu reiðvega og vera reiðveganefndunum til aðstoðar við skipulagsmál ofl.

Formaður samgöngunefndar ásamt formanni LH áttu fund í samgönguráðuneytinu þann 4. desember 2006, minnispunktar frá þeim fundi fylgja með í skýrslunni, ( fylgiskjal 5 ).
Í kjölfar kosninga til Alþingis og skipunar nýrrar ríkisstjórnar áttu formaður LH, varaformaður og formaður Samgöngunefndar LH fund þann 14. júní með nýjum samgönguráðherra Kristjáni Möller, einnig sátu fundinn af hálfu ráðuneytisins þeir Jóhann Guðmundsson skrifstofustjóri flutninga- og samgönguáætlana og Róbert Marshall aðstoðamaður ráðherra. Hestamenn kynntu ráðherra áherslur sínar í öryggismálum tengdum reiðvegum, ræddu um reiðvegi, reiðvegafé, skráningar og áætlanagerð í  reiðvegum. Að mati okkar hestamanna var um nokkuð góðan fund að ræða þar sem skiptst var á upplýsingum, í kjölfar þessa fundar fékk undirritaður tölvubréf frá Karli Alvarssyni skrifstofustjóra fjarskipta- og öryggissviðs, þar skýrir hann hvar staða beiðni okkar um breytingar á Umferðalögum er stödd, ( fylgiskjal 6 ). 

Undirritaður átti fund með forstöðumanni fjárreiðudeilar Vegagerðarinnar, en borið hafði á því að sum hestamannafélögin áttu minna inni hjá Vegagerðinni en þau töldu og önnur meira. Einnig að fjármunum sem hafði verið endurúthlutað frá ákveðnum félögum til annara hafði ekki skilað sér til Vegagerðarinnar og þar af leiðandi vorum við hestamenn ekki samstiga Vegagerðinni og því orðið til ruglingur hvað varðaði fjárheimildir hestamannafélaganna.

Mál skýrðust á fundinum og á öllum reiðveganefndunum að vera ljóst hverjar fjárheimildir eru á þeirra svæðum. Sjá reiðvegir 2006  –  uppgjör, ( fylgiskjal 7 ).

Samgöngunefnd LH hélt tvo formlega fundi á starfsárinu um skiptingu reiðvegafjár, fyrri fundurinn var þann 30. mars, en formenn reiðveganefnda höfðu verið beðnir að skila umsóknum og fjögurra ára áætlunum í síðasta lagi þann 23. mars. Á fundinn vantaði fulltrúa Suðursvæðis 1, fundarboð hafði misfarist. Fulltrúi Norðaustursvæðis 1 hafði boðað forföll, rétt að ítreka það hér að varamenn eru til þess að hlaupa í skarðið ef þær ástæður eru uppi. Fulltrúi Norðvesturssvæðis 1 mætti ekki, við eftirgrenslan þá var hann hættur í nefndinni, kvaðst hafa tilkynnt sínu félagi um það, en sá ekki ástæðu til að tilkynna það samnefndarmönnum sínum í reiðveganefndinni eða Samgöngunefnd, slík framkoma er óásættanleg. Varaformaður reiðveganefndar Norðvestursvæðis 1 var því kallaður til formennsku í nefndinni. Umsóknir félaganna á Norðvestursvæði 1 eru því byggðar á fjögurra ára áætluninni frá árinu áður. 

Annar úthlutunar fundur var svo haldinn föstudaginn 23. apríl, allir nefndarmenn voru mættir til fundarinns að undanskyldum varaformanni, ljóst var að 60. millj. kr. voru ætlaðar til reiðvega í ár samkvæmt samgönguáætlun. Eftir samtal við aðstoðarvegamálastjóra, í síma, þá var nefndinni heimilt samkvæmt tillögu formanns að úthluta 46,9. millj. kr. eða 78,2% af heildarfjárhæðinni, en reglan hafði verið Samgöngunefnd 2/3 Vegagerðin 1/3.

Við eftirgrenslan hjá Fjárreiðudeildinni kom í ljós að hestamannafélögin áttu ónotað reiðvegafé 51,2 millj. kr. hjá Vegagerðinni um s.l. áramót, það er með öllu óásættanlegt. Hafa ber þó í huga að fjármununum hafði verið ráðstafað til reiðvega í flestum tilvikum, en ekki hafði tekist að ljúka verkum eða að reikningar voru ógreiddir við áramót.

Þegar stöðugt er verið að knýja á um aukið fjármagn í þennan málaflokk þá gengur það ekki að hestamannafélögin nýti ekki það fjármagn til reiðvega sem þau fá úthlutað. Breyttar áherslur við úthlutanir hafa verið boðaðar ef breyting verður ekki á hjá hestamannafélögunum.

Samgöngunefnd tók einnig fyrir erindi frá Vestmannaeyjum um beiðni um styrk til reiðvegagerðar. Nefndin vísaði þessu erindi frá, þar sem ekkert hestamannafélag er starfandi í Vestmannaeyjum. Samgöngunefnd LH starfar í umboði Landssambands hestamannafélaga og því ekki heimilt að veita fé til annara en starfandi hestamannafélaga innan Landssambandsins, og að gefnu tilefni eingöngu til reiðvega.
Undirritaður átti fund með Gunnari Gunnarsyni aðstoðarvegamálastjóra þann 16. maí, fundinn sat einnig Hannes M. Sigurðsson forstöðumaður fjárreiðudeildar Vegagerðarinnar. Á fundinum var farið yfir úthlutun Samgöngunefndar LH og hún samþykkt af Vegagerðinni.

Aðstoðarvegamálastjóra var kynnt fyrirhuguð skráning reiðvega og hve brýnt væri að fá starfsmann á launum í það verkefni.

Að öðru leyti vísast til fundargerðar frá fundinum, ( fylgiskjal 8 ).

Undirritaður átti þess kost að fylgjast með byltingakenndri aðferð við reiðvegagerð í sumar, en reiðveganefnd í Kjalarnesþingi hinu forna ( Sv. svæðis ) fékk steinbrjótinn Mjölni á hluta Skógarhólaleiðar. Segja má að með tilkomu þessa verkfæris þá sé bylting til orðin í reiðvegagerð. Lítillega er minnst á steinbrjótinn á bls. 32 í Reiðvegahandbókinni. Grein um steinbrjótinn fylgir með hér í skýrslunni, ( fylgiskjal 9 ).  

Undirritaður hefur átt í tölvusamskiptum og verið í símasambandi við sveitarstjóra Bláskógarbyggðar vegna fyrirhugaðs nýs Gjábakkavegar, ( fylgiskjal 10 ).
Undirritaður hefur átt fund með deildar- og verkefnastjórum Vegagerðarinnar, þeim Eymundi Runólfssyni, Sigurði Birni Reynissyni og Haraldi Sigursteinssyni vegna skráningar reiðvega. Kynnt fyrir þeim göng er varða skráningu reiðvega á Suðvestur svæði og afhent til nánari skoðunnar. Tekist hefur að afla fjár til ráðningar starfsmanns í fullt starf í hálft ár, eða hálft starf til eins árs. 
Aftar í skýrslunni eru svo  úthlutanir Samgöngunefndar á reiðvegafé 2007 ásamt umsóknum hestamannafélaganna og greinargerðum.

Halldór H. Halldórsson

